
内容概要

　　总理各国事务衙门章京刑部主事臣张元济跪奏，为新政衙门酌设额缺，亟宜慎选贤能，以理要政
而祛积习，恭折仰祈圣鉴事。
窃臣恭读七月二十三日上谕：“现在裁撤各衙门，业经分别归并，所有各该衙门裁缺各官，未便听其
闲散，现当振兴庶务，规画久远。
应于铁路矿务总局、农工商务总局酌设大小官员额缺，以备将来量材任使等因。
钦此。
”仰见我皇上用人行政筹划精详，于整饬庶事之中，仍属体恤臣工之意，仁至义尽，深佩圣谟。
然臣详绎谕旨，既日“未便听其闲散”，又日“将来量材任使”，盖恐裁缺各官，容有通达时务之人
，自宜及时拔擢录用。
其一无知识者，断不任令滥竽充数，故曰“量材任使”也。
圣意至明，天下共见。
乃近日喧传，谓两局所设额缺即以被裁各官充补。
臣闻之不胜骇异。

章节摘录

　　设立通艺学堂呈总理各国事务衙门文（1897年9月20日）　　刑部主事张元济、工部主事夏偕复、
内阁中书陈懋鼎、内阁中书王仪通呈为援案设立通艺学堂，讲求文字术艺之学，恳请奏明立案事。
窃维时事多艰，储才宜亟。
迭经中外臣工条奏，钦奉谕旨，推广各省学堂，并令官绅集资创办。
凡有知识，人人思奋。
本年正月，职等联集同志，分筹款项，于琉璃厂赁居民房，延聘教习，先习外国语言文字，业经具呈
声明，并蒙发给同文馆书籍，各在案。
数月以来，悉心研究，觉其条理之密，孳乳之蕃，字句之后先，词气之轻重，例繁类杂，融贯为难，
自非深于华文，无以究洋文之精奥。
又其推算之学，格物之理，制气尚象之法，体国经野之规，各有专门，足资借镜，而非博通中国古今
之沿革，亦无由考求而得其会通。
向来士族儒流，多鄙视别国方言为不屑。
　　⋯⋯

